
Говор на амбасадорот Пол. Д. Волерс 

Изложба на артефакти  

Амбасада на САД 

Среда, 30 јануари 2013, 11:00 часот 

 

Добар ден. Ми причинува особено задоволство да ве поздравам денес на отворањето на 

изложбата “Сведоштва на минатото” овде во Амбасадата на Соединетите Држави. Оваа изложба е 

посебна, поради тоа што ги прикажува разните артефакти, што ги пронајдовме на Градиште, на 

локацијата на која ние сега стоиме. Овие артефакти беа најдени во пред-фазата на изградба на 

зградата на новата Амбасада. Тие се пример за богатата, историска  живописност, што ја 

дефинира Македонија и ние сме задоволни што имаме можност да ги изложиме овие артефакти 

во атриумот на Амбасадата.  

 

Сакам да се заблагодарам на директорката на Музејот на Град Скопје, Љубица Кондијанова, која 

за жал, не можеше да биде денес со нас, за нејзината соработка и согласност да ги изложиме овие 

артефакти и за напорната работа на нејзиниот тим при поставувањето и отворањето на оваа 

изложба. Изложбата е пример не само на нашето партнерство со Музејот на Градот Скопје, туку и 

на нашите силни врски со многу културни институции во Македонија и на нашата посветеност 

кон зачувувањето на локалната историја и култура.  

 

Би сакал да ја искористам оваа можност да им се заблагодарам на кураторот на оваа изложба, 

Драгица Живкова, и на техничкиот реализатор, Зоран Младеновски, за покажаниот одличен 

уметнички талент при организирањето на оваа изложба и средувањето на артефактите по 

хронолошки ред. Јас исто така би сакал да ја истакнам нашата извонредна соработка со 

Министерството за култура и со другите културни институции во Македонија. Ова партнерство 

се манифестира преку многу програми што Амбасадата ги има низ Македонија. На пример, во 

градовите и селата низ Македонија, луѓето можат да посетат единаесет различни културни 

локации, за кои биле обезбедени грантови преку Амбасадорскиот фонд за културна заштита, во 

износ од над еден милион долари, што Амбасадата ги има доделено да се помогне во заштитата 

на културното наследство на Македонија. Ние поддржуваме фестивали на танц, музика, поезија и 

филм и други современи културни настани. Ние, исто така, финансираме програми на размена од 

областа на културата и праќаме експерти за култура од Македонија во Соединетите Држави, а 

носиме и американски експерти за култура во Македонија. На овие и на многу други начини, 

САД инвестира во зачувувањето и промоцијата на разновидната историја и култура на 

Македонија.   

 

Македонија е земја со долга историја, силни традиции, културна разновидност и со богато 

археолошко наследство. Со оваа изложба, се надеваме дека правиме еден прозорец за нашите 

пријатели, гости и посетители на Амбасадата низ кој тие ќе можат да видат мал дел од ова 

наследство.  



2 

 

 

O F F I C E  O F  P U B L I C  A F F A I R S  /  E M B A S S Y  O F  T H E  U N I T E D  S T A T E S  O F  A M E R I C A  

 

Str. "Samoilova" Nr.21 1000 Skopje /Telephone (+389) (2) 310 2000, Fax (+389) (2) 310 2499 E-mail: EmbSkoWebM@mt.net.mk    

Ние сме горди што ќе бидеме домаќини на оваа изложба во зградата на Амбасадата и се надеваме 

дека овие артефакти ќе бидат изложени уште многу години.  

 

Пред официјално да ја отвориме изложбата, би сакал да ја поканам г-ѓа Живкова, да каже неколку 

збора, во име на г-ѓа Кондијанова. 

 

Ви благодарам г-ѓа Живкова. Сега и официјално ја прогласувам изложбата “Сведоштва за 

минатото” отворена. Ве канам да ги погледнете историските артефакти што се изложени овде, да 

земете од информативните брошури и да научите нешто ново за богатото наследство на овој крај. 

Можеби е тешко да се присетиме како изгледаше ова место пред да бидат изградени зградите на 

Амбасадата, но овие артефакти се сеќавање за комплексната и длабока историја на местото каде 

што сега стоиме. Горди сме на оваа убава нова Амбасада и среќни сме што можеме да го 

употребиме овој дел од атриумот за оваа историска изложба. Ви благодарам.  

 
 


